КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы, кодъяс уджалӧны сиктъясын, ӧтчыдысь компенсация мынтӧм йылысь» Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы, кодъяс уджалӧны сиктъясын, ӧтчыдысь компенсация мынтӧм йылысь» Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ татшӧм вежсьӧмъяс:

Уджсикасын шӧр тшупӧда тӧдӧмлунъяса торъя категорияа медицина уджалысьяслы, кодъяс локтісны (вуджисны) 2012 воӧ да водзӧ мунысь воясӧ уджавны сиктса олан пунктъясӧ, ӧтчыдысь компенсация мынтӧм йылысь положениеын, мый вынсьӧдӧма шуӧмӧн (3 №-а содтӧд):

1) 1 пунктын «Коми Республикаса йӧзлысь дзоньвидзалун видзан канму учреждениеяс либӧ йӧзлысь дзоньвидзалун видзан муниципальнӧй учреждениеяс» кывъяс бӧрын содтыны «(водзӧ — йӧзлысь дзоньвидзалун видзан учреждениеяс)» кывъяс;
2) 3 пунктын:

а) медводдза абзац гижны тадзи:
«3. Медицина уджалысь, коді кырымаліс йӧзлысь дзоньвидзалун видзан учреждениекӧд уджалан сёрнитчӧм (сы дорӧ содтӧд артмӧдчӧм) вӧльгым тӧлысь 1 лунӧдз, ӧнія вося йирым тӧлысь 31 лунӧдз сетӧ Коми Республикаса йӧзлысь дзоньвидзалун видзан министерствоӧ (водзӧ – Министерство) сьӧм отсӧг мынтӧм йылысь шыӧдчӧм.»; 
б) содтыны татшӧм выль мӧд да коймӧд абзацъяс:
«Медицина уджалысь, коді кырымаліс йӧзлысь дзоньвидзалун видзан учреждениекӧд уджалан сёрнитчӧм (сы дорӧ содтӧд артмӧдчӧм) вӧльгым тӧлысь 1 лун бӧрын, локтан вося йирым тӧлысь 31 лунӧдз сетӧ Министерствоӧ сьӧм отсӧг мынтӧм йылысь шыӧдчӧм.

Сьӧм отсӧг мынтӧм йылысь шыӧдчӧмӧ колӧ пасйыны:».
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти да паськалӧ 2012 вося тӧвшӧр тӧлысь 1 лунсянь артмӧм инӧда йитӧдъяс вылӧ. 

Сыктывкар

2014 вося кӧч тӧлысь 30 лун

